
                            1.  Бағдарламаның паспорты 

	Атауы 
	Шығыс Қазақстан облысындағы шағын кәсіпкерлікті дамытудың және қолдаудың 2006-2008 жылдарға арналған өңірлік бағдарламасы 

	Әзірлеу үшін негізі 
	«Шағын кәсіпкерлікті мемлекеттік қолдау туралы» Қазақстан Республикасының 1997 жылғы 19 маусымдағы № 131-1 Заңы 

	Әзірлеуші 
	Шығыс Қазақстан облысының кәсіпкерлік және өнеркәсіп департаменті 

	Мақсаты 
	Облыстың шағын кәсіпкерлігін серпінді және кешенді дамытуды қамтамасыз ету, оның бәсекелестікке қабілеттілігін арттыру 

	Міндеттері 
	1. Кәсіпкерлік қызметті тіркеу, рұқсат беру, есеп беру және бақылау үдерісін оңтайландыру. 

2. Шағын кәсіпкерлікті қаржыландыруға бағытталған кредиттік қаражат көлемін ұлғайту, кәсіпкерлікті қаржылай қолдау нысандарын кеңейту. 

3. Экономиканың нақты секторында шағын кәсіпкерлікті дамыту, шағын кәсіпкерлік субъектілерінің қызметтерін қазіргі заманғы және ғылымды қажет ететін технологиялардың, басқарудың озық әдістерінің негізінде ұйымдастыру. 

4. Шағын кәсіпкерлік инфрақұрылымының тиімділігін арттыру. 

5. Кәсіпкерліктің ақпараттық жүйесін оқытуды және қалыптастыруды ұйымдастыру, кәсіпкерлік қызметті насихаттау. 

6. Шағын кәсіпкерлікті мемлекеттік қолдаудың іс-шараларын жан-жақты және кешенді іске асыру.   

	Бағдарламаның негізгі бағыттары және іске асыру тетіктері 


	1. Шағын кәсіпкерлік қызметінің құқықтық шарттарын, мемлекеттік органдармен өзара қарым-қатынасын жетілдіру. 

2. Шағын кәсіпкерлікті қаржы-кредиттік және инвестициялық қолдау. 

3. Индустриалық-инновациялық бағыттағы шағын кәсіпкерлікті дамыту. Шағын кәсіпкерліктің бәсекеге қабілеттілігін арттыру. 

4. Шағын кәсіпкерліктің инфрақұрылымын дамыту. 

5. Шағын кәсіпкерлікті оқыту, ақпараттық қамтамасыз ету және насихаттау. 

6. Өңірлік дамыту.  

	Қаржыландырудың көздері және көлемі 
	Көрсетілген мақсаттарға көзделген соманың шегінде республикалық және жергілікті бюджеттердің, қаржы институттарының, бюджеттен тыс мақсатты гранттардың, халықаралық және отандық қаржы ұйымдарының немесе донор елдердің, сондай-ақ кәсіпкерлердің өздерінің және олардың қоғамдық ұйымдарының қаржылары есебінен. 2006-2008 жылдар кезеңіне бағдарламаны қаржыландыру көлемі 1352,0 млн. теңге құрайды, оның ішінде облыстық бюджеттің қаржысы-32,0 млн.теңге, қалалар мен аудандардың бюджеттерінен-270,0 млн. теңге, басқа көздерден-1050,0 млн. теңге.   

	Күтілетін нәтиже 
	Шағын кәсіпкерлік субъектілер санының 4800 бірлікке өсуі, шағын кәсіпкерлік субъектілерінің тауарларын және қызметтерін сатудан пайданың 20,4 % артуы, шағын кәсіпкерлік саласында жұмыспен қамтылғандар санының 18600 адамға көбейуі. 

	Бағдарламаны іске асыру мерзімі 
	2006-2008 жылдар.


                                            2. Кіріспе 


Шығыс Қазақстан облысының шағын кәсіпкерлікті дамыту және қолдаудың 2006-2008 жылдарға арналған өңірлік бағдарламасы Қазақстанның 2030 жылға дейін даму стратегиясына, «Қазақстан экономикалық, әлеуметтік және саяси жедел жаңару жолында» атты Қазақстан Республикасы Президентінің Қазақстан халқына Жолдауына, Қазақстан Республикасында шағын және орта кәсіпкерлікті дамыту жөніндегі жеделдетілген шаралар Бағдарламасына сәйкес  «Шағын кәсіпкерлікті мемлекеттік қолдау туралы» Қазақстан Республикасы Заңының негізінде жасалды. 


Бағдарламаны іске асыру облыста кәсіпкерлік ортаның бастамаларын жүзеге асыру үшін қолайлы жағдайлар жасауды қамтамасыз етуі, облыстың экономикалық дамуының әлеуетін іске асыруға шағын кәсіпкерліктің белсенді қатысуын қамтамасыз етуі, шағын және орта кәсіпкерліктің дамуының жаңа идеологияға көшуін қамтамасыз етуі тиіс. 


Кәсіпкерлікті мемлекеттік қолдау және дамыту саласындағы қолданыстағы заңнамалық және нормативтік құқықтық актілердің бағыттары және шағын кәсіпкерлікті дамытуға жауапкершіліктің салмағы мен үлесін республикалық деңгейден жергілікті деңгейге ауыстырумен сипатталады. Осыған байланысты өңірлердің экономикалық ерекшеліктерін ескеріп шағын кәсіпкерлікті мемлекеттік қолдауды әзірлеудің және іске асыру тетіктерінің сапасына талаптар артады.  


Осы бағдарламамен облыстың шағын кәсіпкерлігін мемлекеттік қолдау мен дамытудың негізгі бағыттары, белгіленген бағыттар бойынша нақты іс-шаралар, жауапты орындаушылар және 2006-2008 жылдар кезеңіне іске асыру мерзімдері айқындалады. 


Кәсіпкерлік қызметтің бостандығына құқық кепілін іске асыру тек мемлекетке ғана байланысты емес, кәсіпкерлердің өздеріне және олардың қоғамдық бірлестіктеріне де байланысты. Шағын және орта кәсіпкерлік қазіргі әлемдік экономика жағдайында өз орнын жедел іздеу үшін өзінің икемділігін, ұтқырлығын, нарықтық объективтілігін пайдалануы керек. 

3. Шағын кәсіпкерліктің дамуының жай-күйі, шағын кәсіпкерлікті дамытудың және қолдаудың 2003-2005 жылдарға арналған өңірлік 

                       бағдарламасын іске асырудың нәтижелері 


Шағын кәсіпкерлікті қолдаудың мемлекеттік шараларын, облыстың шағын кәсіпкерлікті дамытудың және қолдаудың 2003-2005 жылдарға арналған өңірлік бағдарламасының іс-шараларын іске асырудың нәтижесінде оның негізгі көрсеткіштерінің мынадай динамикасы байқалады. 


2005 жылғы 1 қазандағы жағдай бойынша облыстық статистика басқармасының мәліметі бойынша облыста шағын бизнестің 10036 кәсіпорыны тіркелген- 2004 жылдың көрсеткішіне 108 %. 


14750 шаруа қожалығы тіркелген, бұл 2004 жылдың осы мерзімімен салыстырғанда 7 % артық, оның ішінде жұмыс істеп тұрғандары 13668. Жұмыс істейтін шаруа қожалықтарында жұмыспен қамтылғандар саны 34774 адам. 


2005 жылдың бірінші жартыжылдығының қорытындысы бойынша жеке кәсіпкерлердің саны 2004 жылдың осы мерзімімен салыстырғанда 21% артып, 41335 адамды құрады. Жеке кәсіпкерлікте жұмыспен қамтылғандар саны тиісінше 16 % артып, 80264 адамды құрады. 


Шағын бизнес кәсіпорындарында жұмыспен қамтылғандар саны 21 % артып, 45872 адамды құрады. 


Шағын кәсіпкерлік субъектілерінен 2005 жылдың 9 айында бюджетке төлемдер 2004 жылғы осы мерзімдегі көрсеткіштен 22% артып, 7253,3 млн.теңге құрады. 


2005 жылдың 9 айында облыстың шағын бизнес саласында 8260 жаңа жұмыс орны құрылды (2004 жылы-9453, 2003 жылы-9092). 


Облыстың атқарушы билік органдары шағын кәсіпкерлікті дамытудың және қолдаудың мемлекеттік және өңірлік бағдарламаларының негізгі бағыттары бойынша шағын кәсіпкерлікті мемлекеттік қолдаудың  және дамытудың іс-шараларын жүзеге асыруда. 


Шағын кәсіпкерлікті қаржылай қолдау мақсатында облыстық бюджеттен: 


«Шағын кәсіпкерлікті жергілікті деңгейде дамыту үшін кредит беру» бағдарламасы бойынша 2003 жылы-25,3 млн. теңге, ауыл шаруашылығы тауарларын өндірушілерге кредит беруге-103,5 млн. теңге; 


  «Шағын кәсіпкерлікті дамыту үшін кредит беру» бағдарламасы бойынша 2004 жылы- 38,7 млн. теңге, «Ауыл шаруашылығы тауарларын өндірушілерге кредит беру» бағдарламасы бойынша - 156,5 млн. теңге;  


«Шағын кәсіпкерлікті дамыту үшін кредит беру» бағдарламасы бойынша 2005 жылы- 20 млн. теңге, «Ауыл шаруашылығы тауарларын өндірушілерге кредит беру» бағдарламасы бойынша - 110 млн. теңге бөлінді. 


Облыстың екінші деңгейдегі банктері 2004 жылы шағын кәсіпкерлік субъектілеріне 30,4 млр. теңге кредиттік ресурстар берді, бұл 2003 жылға қарағанда 8 % артық. Екінші деңгейдегі банктердің шағын кәсіпкерлікке 2005 жылғы 8 айда берген кредиттер сомасы 29,4 млр. теңге құрады, бұл өткен жылдың көрсеткішіне-154 %. Облыстың шағын кәсіпкерлігіне берілген кредиттердің жеке салмағы жалпы көлемде 37,5 % құрайды. 


Шағын кәсіпкерлікті дамыту қорының өңірлік филиалы іске кіріскеннен бастап жалпы сомасы 480,4 млн. теңге 62 жобаны қаржыландырды, 648 жаңа жұмыс орны құрылды. 2005 жылы 179,6 млн. теңге сомаға 21 жоба қаржыландырылды. 


Облыс аумағында 5 ауылдық кредиттік серіктестік жұмыс істейді. 


Шағын кәсіпкерлік үшін перспективті инвестиция көзі – шағын кредиттік ұйымдар. 2005 жылдың бірінші жартыжылдығының қорытындысы бойынша шағын кредиттік ұйымдар 383915 мың теңгенің 13816 шағын кредитін берген. 


Шағын кәсіпкерлікті өндірістік қолдау шеңберінде шағын кәсіпкерлік субъектілерін кәсіпкерлік қызметті ұйымдастыру үшін үй-жаймен қамтамасыз ету іс- шаралары жүзеге асырылуда. «Шағын кәсіпкерлікті мемлекеттік қолдау туралы» 1997 жылғы 19 маусымдағы Қазақстан Республикасының Заңына сәйкес 2005 жылы өндірістік қызметті және халыққа қызметтер көрсетуді ұйымдастыру үшін соңынан меншікке беру құқығымен коммуналдық меншіктің 31 объектісі бір жылға  сенімдік басқаруға (жалға) берілді, сенімдік басқару (жалдау) мерзімі біткеннен кейін 28 объект меншікке берілді. 1997 жылдан бастап соңынан меншікке беру құқығымен 250 объект сенімді басқаруға (жалға) берілді, 341 объект кәсіпкерлердің меншігіне берілді. Кәсіпкерлік қызметті ұйымдастыру үшін пәтерлерді қайта жоспарлауға 2735  рұқсат берілді, оның ішінде 2005 жылы 229, шағын кәсіпкерлік субъектілеріне жер учаскелеріне құқықты куаләндыратын  7473  құжат жасалынып берілді, оның ішінде 4959 акті, 2514 жалға беру шарттары. 
Шағын бизнес кәсіпорындарына мемлекеттік тапсырысты орналастыру жөніндегі шаралар жүргізілуде. Шағын кәсіпкерлік субъектілерінен 2003 және 2004 жылдардағы жүргізілген сатып алудың жалпы сомасы жыл сайын 2 млр. теңгеден артық болды. 


Облыста Өскемен және Семей қалаларында екі бизнес-инкубатор жұмыс істейді. 36 кәсіпорын орналастырылған.


Инновациялық жобаларды іске асыруға, шағын кәсіпкерлікті дамытуға жәрдем көрсету мақсатында облыста ««Жәрдем» Шығыс Қазақстан облыстық инновациялық орталығы» ЖШС құрылды. Ауыл шаруашылығы тауар өндірушілерінің өнімдерін сатуға жәрдем көрсетуді қамтамасыз ету үшін облыстық коммуналдық базар ашылған, коммуналдық базар Жарма ауданында да жұмыс істейді. 


Шығыс Қазақстан облысы әкімдігінің 2004 жылғы 5 сәуірдегі қаулысымен Д.Серікбаев атындағы ШҚ мемлекеттік техникалық университетінің базасында «Алтай» өңірлік ғылыми-техникалық паркі құрылды. Бүгінгі күні оның аумағында 18 зертхана қызмет істеуде, облыс кәсіпорындарының 28 жобасы іске асырылуда.


Шағын кәсіпкерлікті информациялық қамтамасыз ету мақсатында және кадрлар дайындау үшін жұмыс істеп тұрған инфрақұрылым объектілерінің базасында кәсіпкерлер және жұмыссыз азаматтар үшін оқыту семинарлары және курстар ұйымдастырылады, тұрақты ақпараттық басылымдар шығару, интернат-сайттар құру қамтамасыз етіледі. 


Жұмыссыз азаматтарды кәсіптік оқыту, қайта оқыту және біліктіліктерін арттыру ұйымдастырылады, оның ішінде шағын бизнес мамандықтары бойынша. 


Кәсіпкерлік қызметтің оң тәжірибесін тарату, іс-әрекеттің басым түрлерімен айналысатын кәсіпкерлерді көтермелеу мақсатында облыста 2005 жылғы 4 қазанда «2005 жылы шағын кәсіпкерлікті дамытудағы жетістіктері үшін» республикалық конкурстың бірінші туры өткізілді. 


Шағын кәсіпкерлікті дамыту үшін мемлекеттің қолайлы жағдайлар туғызуы кәсіпкерлердің қоғамдық бастамашылығын арттыруға әсерін тигізді. Салыстырмалы қысқа мерзім ішінде кәсіпкерлердің аумақтық, салалық және басқа да қауымдастықтары сияқты қоғамдық ұйымдарын қалыптастырып, сандарын көбейтуге, олардың қызметтерінің сапасын жаңа деңгейге көтеруге қол жетті.  


Қолданыстағы заңнамалық актілерге, ҚР Президентінің, Үкіметінің тапсырмаларына, шағын кәсіпкерлікті дамытудың және қолдаудың  мемлекеттік және өңірлік бағдармаларының ережелеріне сәйкес қоғамдық ұйымдармен келісілген шешімдер дайындау жөніндегі іс-шаралар жүргізу, кәсіпкерлердің қоғамдық бастамашылықтарын арттыру қамтамасыз етіледі. 


Облыс әкімінің, қалалар мен аудандар әкімдерінің кәсіпкерлермен кездесулері тұрақты негізде қамтамасыз етіледі. 


Облыс әкімдігінің қаулысымен Шығыс Қазақстан облысының кәсіпкерлер Кеңесі құрылды. Кеңес кәсіпкерлікті дамыту және мемлекеттік қолдау мәселелері жөніндегі консультативтік-кеңесу органы болып табылады. Кеңестің негізгі міндеттері: кәсіпкерлікті дамыту үшін қолайлы жағдайлар жасау жөніндегі ұсыныстар әзірлеу, кәсіпкерлікті дамыту саласында проблемаларды шешу жөніндегі ұсынымдар дайындау, облыстың кәсіпкерлік қауымдастықтарын және одақтарын біріктіру болып табылады.

Кеңестің құрамы биліктің атқарушы және өкілетті органдарының, кәсіпкерлердің қоғамдық бірлестіктері мен қауымдастықтарының, оның ішінде Қазақстанның кәсіпкерлері мен жұмыс берушілерінің «Атамекен» жалпы ұлттық Үйлестіру Кеңесінің шаруашылық жүргізуші субъектілерінің өкілдерінен жасақталған. 


Шағын және орта кәсіпкерлікті қолдау және дамыту мәселелері жөніндегі Сараптама Кеңестері облыстық мемлекеттік органдардың: әділет департаментінің, кедендік бақылау, мемлекеттік санитарлық эпидемиологиялық қадағалау, ішкі істер департаменттерінің, Қазақстан Республикасының табиғи монополияларды реттеу жөніндегі Агенттігінің, қоршаған ортаны қорғау басқармаларының, төтенше жағдайлар саласында мемлекеттік бақылау және қадағалау басқармасының, салық комитетінің жандарында жұмыс істейді. 


Шаруашылық жүргізуші субъектілерді тіркеу жүйесін ықшамдау мақсатында облыста 2004 жылғы 20 қыркүйектен заңды тұлғаларды тіркеу «бір терезе» қағидасы бойынша жүргізіле бастады. 


Жеке меншікті қорғауды күшейтуге бағытталған жұмыс тұрақты негізде жүргізіледі. 

                              4. Бағдарламаның мақсаты мен міндеттері 


Бағдарламаның басты мақсаты облыстың шағын кәсіпкерлігін серпінді және кешенді дамытуды қамтамасыз ету, оның бәсекеге қабілеттілігін арттыру болып табылады. Қойған мақсатқа жету мына міндеттердің шешімін болжауға мүмкіндік береді: 


1. Кәсіпкерлік қызметті тіркеу, рұқсат беру, есеп беру және бақылау үдерістерін оңтайландыру. 


2. Шағын кәсіпкерлікті қаржыландыруға бағытталған кредиттік қаржының көлемін ұлғайту, кәсіпкерлікті қаржылық қолдау нысандарын кеңейту. 


3. Экономиканың нақты секторында шағын кәсіпкерлікті дамыту, шағын кәсіпкерлік субъектілерінің қызметтерін қазіргі заманғы және ғылымды қажет ететін технологиялардың, басқарудың озық әдістерінің негізінде ұйымдастыру. 

4. Шағын кәсіпкерлік инфрақұрылымының тиімділігін арттыру. 

5. Кәсіпкерліктің ақпараттық жүйесін оқытуды және қалыптастыруды ұйымдастыру, кәсіпкерлік қызметті насихаттау. 

6. Шағын кәсіпкерлікті мемлекеттік қолдаудың іс- шараларын жан-жақты және кешенді іске асыру. 

                        5. Бағдарламаны іске асырудың негізгі 

                                     бағыттары мен тетіктері 


1. Шағын кәсіпкерлік қызметінің құқықтық жағдайларын, мемлекеттік органдармен өзара қарым-қатынасын жетілдіру. 


2. Шағын кәсіпкерлікті қаржы-кредиттік және инвестициялық қолдау. 


3. Индустриалық-инновациялық бағыттағы шағын кәсіпкерлікті дамыту. Шағын кәсіпкерліктің бәсекеге қабілеттілігін арттыру. 


4. Шағын кәсіпкерліктің инфрақұрылымын дамыту. 


5. Шағын кәсіпкерлікті оқыту, ақпараттық қамтамасыз ету, және насихаттау. 


6. Өңірлік дамыту.  

5.1. Шағын кәсіпкерлік қызметінің құқықтық жағдайларын,  

            мемлекеттік органдармен өзара қарым-қатынасын 

                                       жетілдіру 

Шағын кәсіпкерлік қызметінің құқықтық жағдайларын, кәсіпкерлердің  мемлекеттік органдармен өзара қарым-қатынасын жетілдіру жөніндегі мемлекеттік шараларды жүзеге асырудың қажеттілігі экономикалық жедел даму міндеттерінің жетістігімен, әлеуметтік тұрақтылықты қамтамасыз етумен байланысты кәсіпкерлікті дамытудың жаңа мемлекеттік басымдықтарына қатысты. 

Қазақстан Республикасында шағын және орта кәсіпкерлікті дамыту жөніндегі 2005-2007 жылдарға арналған жедел шаралар бағдарламасымен мына бағыттардағы шаралардың іске асырылуы көзделеді: 

· шағын және орта кәсіпкерлік саласындағы заңнаманы жетілдіру. 
Бұл  бағыттағы іске асырылатын шаралар кәсіпкерлік мәселелерін реттейтін қолданыстағы нормативтік-құқықтық актілерді экономиканың қазіргі даму жағдайының талаптарына сәйкес келтіріп, бұл салада мейлінше айқын заңнама құрастыру. Кәсіпкерлік қызметті мемлекеттік артық және тиімсіз реттеуді шеттету мақсатында нормативтік құқықтық актілерді, олардың нәтижелілігінің критерилерін анықтаумен, қабылдаудың салдарының  негіздемесін және болжамын жүргізу жоспарлануда. Шағын және орта кәсіпкерлік мәселесіне қатысты нормативтік құқықтық актілерді қабылдаудың міндетті шарты оны бұқаралық ақпарат құралдары арқылы көпшіліктің талқылауының, сондай-ақ оны тиісті мемлекеттік органдардың жанындағы шағын және орта кәсіпкерлікті қолдау жөніндегі сараптама Кеңестерінде қараудың қажеттігі болу керек. 

- экономиканы төрешілдіктен арылтудың және әкімшілік кедергілерді шеттетудің тиімді тетіктерін жасау. Қабылданатын шаралар шағын және орта кәсіпкерлік субъектілерінің іс-әрекеті үшін мейілінше қолайлы, реттеуді мейілінше азайту режимін жасауға бағытталатын болады. Экономиканы төрешілдіктен арылту саласында «Жеке кәсіпкерлік туралы» Заң әзірлеу, шағын және орта кәсіпкерлік субъектілерін тексеру санын азайту, әкімшілік айыппұлдардың алқымы мөлшерін азайту, бірінші рет жасалған құқық бұзушылық үшін айыппұлдың мөлшерін төмендету жоспарлануда. Әкімшілік кедергілерді шеттету саласында кәсіпкерлік қызметтің мемлекеттік монополия, лицензиялау, сертификаттау, стандарттау және аккредиттеу салаларында мемлекеттік реттеудің рұқсат беру жүйесін анық регламенттеу жоспарлануда. 

· шағын және орта кәсіпкерлікте көлеңкелі айналымды қысқарту. Көлеңкелі бизнестің көлемін қысқарту үшін әкімшілік кедергілерді шеттету жөніндегі, мүлікті жариялау, кредиттік ресурстарға қолжетімділік жағдайлар жасау, кәсіпкерлікті қолдаудың инфрақұрылымын дамыту және бизнесте менеджменттің саналылығын арттыру жөніндегі кешенді шаралар жөніндегі іс-шаралар жүргізу қажет. «Мүлікті жариялауға байланысты рақымшылық туралы» Қазақстан Республикасының Заңын қабылдау, «Инвестициялар туралы» Қазақстан Республикасының Заңына, ҚҚС жөніндегі міндетті есеп үшін іске асыру жөніндегі ықшамдалған декларацияның және ең аз айналымның мөлшерін артыру негізінде салық заңнамасының арнайы салық режимін қолдану саласына өзгерістер енгізу жоспарлануда. Көлеңкелі сектордың және қолдағы айналымның көлемін және көлікте, құрылыста және саудада заңды қалыптаспаған жұмыспен қамтуды қысқарту жөніндегі нақты шараларды қабылдау жоспарлануда. 

Осы өңірлік Бағдарламаны іске асыру кезеңі шағын және орта кәсіпкерлікті дамытуға жауапкершілік орталық деңгейден өңірлік     деңгейге 
ауысумен сипатталады. Осындай ауысудың шеңберінде шағын және орта кәсіпкерлікті қолдау және дамыту жөніндегі негізгі миссия жергілікті атқарушы органдарға қарайды. Бұл жерде Қазақстан Республикасының Үкіметі негізінен үйлестіруші рөлді жүзеге асырады. 


Жоғары ұтқырлықты, базар конъюнктурасының өзгеруіне жылдам ден қоя білуді, сондай-ақ кәсіпкерлікті дамытуға  әкімшілік кедергілерді ескеріп, жергілікті атқарушы билік органдары осы саладағы қолданыстағы заңнамалық және нормативтік құқылық базаны жетілдіру жөніндегі қажетті ұсыныстарды дайындауды, шағын кәсіпкерлік саласында қолданыстағы нормативтік құқықтық әлеуетті мейілінше пайдалану жөніндегі шараларды іске асыру және өз құзыреті шегінде осы бағыттағы нормативтік құқықтық актілерді әзірлеп, қабылдауды қамтамасыз етеді. 


Шағын кәсіпкерлік субъектілері  қызметтері саласында мемлекеттік басымдық құқықтық жағдайларды жетілдіру, осы өңірлік бағдарлама шегінде кәсіпкерлер мен мемлекеттік органдардың өзара іс-қыймылдарын жүзеге асыру  мақсатында мынадай іс-шараларды іске асыру жоспарлануда: 


- кәсіпкерлік қызметке байланысты рұқсат беру, тіркеу, бақылау, тарату және басқа да   мемлекеттік міндетті нормативтік құқықтық актілермен белгіленген қолданыстағы кәсіпкерлік қызметті мемлекеттік реттеу механизмдерін оңтайландыу жөнінде ұсыныстар әзірлеу. Осы бағыттағы іс- шараларды іске асыру шеңберінде қоғамдық ұйымдарды және кәсіпкерлік одақтарды жұмылдыру жоспарлануда; 


- кәсіпкерлердің қызметтеріне қатысты мемлекеттік органдардың кәсіпкерлермен қолданыстағы нормативтік құқықтық базаны жетілдіру шеңберінде тіркеу, рұқсат беру, бақылау және басқа да міндетті әкімшілік функцияларды жүзеге асыру шеңберінде: 


а) нормативтік құқықтық актілермен көзделмеген қосымша құжаттарды талап етуді іс жүзінде болдырмау; 


б) кәсіпкерлердің белгіленген нормалар шегінде қажетті құжаттарды алуға уақыттарын үнемдеу; 


в) кәсіпкерлерді мемлекеттік және басқа да рұқсат беруші құрылымдардың жұмыстары, қажетті құжаттарды беру тәртібі туралы кеңінен ақпараттандыруды қамтамасыз ету; 


г) азаматтардың өтініштерімен жұмысты жетілдіру, мемлекеттік органдар өкілдері мен кәсіпкерлер арасында жалпы қарым-қатынастар мәдениетін арттыру; 


- облыстың, қалалар мен аудандардың  кәсіпкерлер Кеңесінің, мемлекеттік органдардың жанындағы сараптама Кеңестерінің жұмыстарын жандандыру арқылы кәсіпкерлік қызметтің мәселелеріне қатысты жергілікті атқарушы органдардың қабылдайтын нормативтік құқықтық актілерін талқылауға қоғамдық бірлестіктер мен кәсіпкерлер одақтарының белсенді қатысуын қамтамасыз ету: 


- кәсіпкерлікті мемлекеттік қолдау және дамытудың нормативтік құқықтық актілерімен белгіленген бақылаушы органдарының  шағын кәсіпкерлік субъектілерін тексеру ережелерінің сақталуын қамтамасыз ету. 



5.2. Шағын кәсіпкерлікті қаржы-кредиттік және 

                                      инвестициялық қолдау  


Кәсіпкерлердің әртүрлі топтары үшін-кәсіпкерлік қызметпен айналысуға тілек білдіруші аз қамтамасыз етілген азаматтардан бастап орта және ірі бизнес деңгейіне дейін іс-әрекет аясын кеңейтуге ұмтылыс білдіруші кәсіпкерлерге дейін қаржы- кредиттік және инвестициялық қолайлы климат жасау кәсіпкершілік бастамашылықты іске асыруды қамтамасыз ету шарттарының негізгі бір құралы болып табылады. 


Шағын кәсіпкерлікті қаржы-кредиттік және инвестициялық қолдау бағытында іске асырылатын шаралардың негізгі міндеті шағын кәсіпкерлік субъектілерінің мақсатты топтарын олар үшін құптауға болатын кредит берудің шарттары мен процедураларын ұсыныстармен қаржы – кредиттік қамтамасыз етудің деңгейлік жүйесін қалыптастыру болып табылады. Бұндай жүйені қалыптастырудың нәтижесі шағын кәсіпкерлікке қаржы-кредиттік қаражат көлемін көбейтуді қамтамасыз ету, оның ішінде ғылымды қажет ететін және жоғары технологиялық өндірістерді игеру, ұзақ мерзімді және орта мерзімді кредит берудің үлесін арттыру, кредиттерді қамтамасыз етуге қолданыстағы сыйақы ставкаларын төмендету болып табылады. Бұл шағын кәсіпкерлік субъектілері үшін кредиттік және инвестициялық қаражаттарға қолжетімділікті арттырады. 


Шағын кәсіпкерлікті қаржы-кредиттік және инвестициялық қолдаудың деңгейлік жүйесінің элементтерін қалыптастыру үшін облыстың мемлекеттік басқару органдары тиісті мамандандырылған институттармен өзара қарым-қатынасты, қаржы-кредиттік және инновациялық бағыттағы кәсіпкерліктің инфрақұрылымын қалыптастыруды,  қаржы-кредиттік және инновациялық бағыттағы инфрақұрылым объектілерін құру жөніндегі кәсіпкерлердің бастамашылығын қолдауды, кәсіпкерлерге бюджет қаржысынан кредит, сондай-ақ сыйақының жеңілдетілген ставкасы бойынша кредит беруді қамтамасыз етеді. 


Бағдарламаны іске асыру кезеңіне шағын кәсіпкерлікті қаржыландырудың деңгейлік жүйесі элементтерін дамытуда негізгі бағыттар мыналар болып табылады: 


- ең аз қамтамасыз етілген азаматтарға және жаңа кәсіпкерлерді, оның ішінде ауылда, коммерциялық, сондай-ақ гранттық негізде кредит беру рәсімін ықшамдап шағын кредит беруді ұйымдастыру. Қандай да болсын себептермен екінші деңгейдегі банктердің кредиттерімен пайдалануға мүмкіндіктері жоқ кәсіпкерлерге кредит беруді ұйымдастыру. Бұл бағытта облыстың атқарушы билік органдары шағын кредит беру тетіктерінің жұмысын, жеке инвестициялық қорларды іс-қыймылға жұмылдыруды, кәсіпкерлікті қаржы-кредиттік қолдаудың балама көздерін қалыптастыру және дамытуды қамтамасыз ету жөніндегі шараларды іске асыруды жоспарлау. 


- белгілі жұмыс тәжірибесі бар және облыс үшін  экономикалық даму бағыттарында үміт күттіретін жобаларды жүзеге асыруға, бәсекелестікке қабілетті өндірістер және қызметтер көрсетуді ұйымдастыруға тілек білдіруші кәсіпкерлерге кредит беруді ұйымдастыру. Бұл бағытта шағын кәсіпкерлік субъектілерін бюджет қаржысынан (оның ішінде орта мерзімдік кредит беруді қажет ететін жобаларды) индустриалдық-инновациялық саясатты жүзеге асыру шеңберінде іс атқаратын дамыту ұйымдарының, шағын кәсіпкерлікті дамыту Қорының  қаражаттарын тартудан кредиттеу, кәсіпкерлікті қаржылай қолдаудың озық нысандарын дамыту (лизинг, венчурлық қаржыландыру және басқалары) жөніндегі шараларды іске асыру көзделуде. Лизингтік дамыту және венчурлық құрылымдар құру шағын кәсіпкерлік субъектілерін дәстүрлі кредит беру көздерін пайдалануға мүмкіндік беретін деңгейге дейін дамытуға жәрдем көрсетеді.


- банктердің талаптарын қанағаттандыратын кепілдік мүлкі жоқ кәсіпкерлерге кредит беруді ұйымдастыру. «Шағын кәсіпкерлікті дамыту қоры» акционерлік қоғамын дамытудың 2005-2007 жылдарға арналған Тұжырымдамасын іске асыру мақсатында Қазақстан Республикасы Үкіметінің 2005 жылғы 22 тамыздағы 862 қаулысымен оны жүзеге асыру жөніндегі іс-шаралар жоспары бекітілген. «Шағын кәсіпкерлікті дамыту қоры» АҚ жоспары шеңберінде шағын кәсіпкерлік субъектілері үшін екінші деңгейдегі банктерге кепілдер беру, екінші деңгейдегі банктердің кредит берулеріне байланысты тәуекелдерді сақтандыру, кредит беру кепілдерін сақтандыру жүйесін енгізу көзделді.
                   5.3. Индустриалық-инновациялық бағыттағы шағын  

              кәсіпкерлікті дамыту. Шағын кәсіпкерліктің бәсекелестікке 

                                       қабілеттілігін арттыру. 


Облыстың экономикалық даму болашағына жету үшін нақтылы секторда жоғары технологиялық және ғылымды қажет ететін өндірістер мен қызметтер көрсетуді игеру арқылы шағын кәсіпкерліктің маңызын өсіру, басқарудың прогрестік әдістерін енгізу жөніндегі шаралар қабылдау қажет. 


Осы бағытта іске асырылатын мемлекеттік қолдау шараларының негізгі міндеттері мыналар: 


- шағын бизнес кәсіпорындары өндіретін өнімдерді сатуға жәрдем көрсету; 


- шағын кәсіпкерлік субъектілері шығаратын өнімдердің қолданыстағы халықаралық стандарттар сапасына сәйкестігін қамтамасыз ету;  

- шағын кәсіпкерлік субъектілерін өндірістік үй-жайлармен қамтамасыз ету; 

- өндірістік және инновациялық қызмет атқаратын шағын кәсіпкерлік субъектілерін қаржылай қолдауды ұйымдастыру, оның ішінде шағын кәсіпкерлік субъектілерін инвестициялық қолдаудың прогрестік нысандарына кіру мүмкіндіктерін ұйымдастыру; 

- шағын кәсіпкерлік субъектілерінің қазіргі уақыттағы жоғары технологиялық, ғылымды қажет ететін өндірістерді және инновациялық қызмет атқаруды ұйымдастыру мәселелеріндегі іс-қыймылдарын ілестіруді қамтамасыз ету; 

· еркін бәсекелестік шарттарын қамтамасыз ету болып табылады. 

Шағын кәсіпкерлікті өндірістік инновациялық қолдаудың негізгі міндеттері тұрғысынан бұл бағытта жүзеге асырылатын негізгі шаралар мыналар: 

- өндірістік бағыттағы және қызметтер көрсету шағын кәсіпкерлік субъектілерінің көрмелерін, жәрмеңкелерін, конкурстарын өткізуді ұйымдастыру, маркетингтік қызметтердің жұмыстарын қамтамасыз ету; 

- шағын кәсіпкерлік субъектілеріне және шағын кәсіпкерлік субъектілерінің өндіретін өнімдеріне  артықшылық беріп,  мемлекеттік сатып алулар жөніндегі тендерлер өткізу; 

- шағын бизнес кәсіпорындарында халықаралық стандарттарға сәйкес сапа жүйесін енгізу; 

- шағын кәсіпкерлік субъектілеріне мемлекеттің меншігіндегі бос тұрған объектілерді және алаңдарды сату, жалға және сенімділік басқаруға беру; 

- кәсіпкерлік қызметті ұйымдастыру үшін пәтерлерді қайта жоспарлауға рұқсат беру; 

· кәсіпкерлік қызметті ұйымдастыру үшін жер учаскелерін беру; 

· шағын кәсіпкерліктің инновациялық жобаларын тікелей қаржыландыру бойынша дамыту институттарымен өзара қарым-қатынасты қамтамасыз ету, сондай-ақ осы бағытта жұмыс атқаратын өңірлік венчурлық компаниялар құру;     

· шағын кәсіпкерлікті инвестициялық қолдаудың прогрестік-лизинг және франчайзинг нысандарын дамыту; 

· бизнес-инкубациялау практикасын кеңейту және жетілдіру; 

· инновациялық бағыттағы шағын кәсіпкерліктің инфрақұрылым объектілерінің қызметін ұйымдастыру; 

· кәсіпкерлердің құқықтарының кепілдігін және мүдделерін қорғауды қамтамасыз ету болып табылады. 

                   5.4. Шағын кәсіпкерліктің инфрақұрылымын дамыту

Шағын кәсіпкерліктің өндіріс және қызметтер көрсету көлемдерін арттырудың шарты инфрақұрылымды дамыту болып табылады. 


Шағын және орта  кәсіпкерлікті қолдаудың инфрақұрылымының тиімділігін артыру, инфрақұрылымды дамытуда функционалдық аумақтық айырмашылықты еңсеру шағын және орта  кәсіпкерлікті дамытуда кластерлік-желістік көзқарасқа мүмкіндік туғызады. 


Осыған байланысты облыстың атқарушы билік органдары шағын кәсіпкерлік инфрақұрылымының элементтерін дамыту, қазіргі бар құрылымдардың тиімділігін арттыру жөніндегі шараларды жүзеге асырады. 


Инфрақұрылымды қолдаудың мемлекеттік шаралары мына бағыттарда жүзеге асырылады: 


- шағын кәсіпкерлік инфрақұрылымы объектілерін- бизнес-орталықтар, бизнес-инкубаторлар, консальтингтік орталықтар, инфрақұрылымның басқа да институттарын құруға жәрдем көрсету; 


- индустриалдық-инновациялық бағыттағы жене шағын кәсіпкерлік инфрақұрылымы объектілерін - технологиялық бизнес-инкубаторлар, технопарктер, осы бағыттағы басқа да құрылымдар құруға жәрдемдесу; 


- кәсіпкерлердің қоғамдық ұйымдарын, оның ішінде кәсіпкерлердің салалық қауымдастықтарын дамыту; 

· кәсіпкерлердің қоғамдық бірлестіктерін біріктіру; 

· мемлекеттік органдардың жанындағы сараптама кеңестерінің, облыс әкімінің, қалалар мен аудандар әкімдерінің жандарындағы кәсіпкерлер кеңестерінің жұмыстарын жандандыру; 

· шағын кәсіпкерліктің орта және ірі бизнес өкілдерімен сындарлы ынтымақтастығын ұйымдастыру.  

Шағын кәсіпкерлікті дамыту қорына жүктелген оның инфрақұрылымының өңірлік объектілерін дамыту жөніндегі функцияларына байланысты жергілікті атқарушы билік органдарының Қордың өңірлік құрылымдарымен бірлесіп шағын кәсіпкерлікті дамытудың жоғары серпілісін қамтамасыз ету болып табылады. 

«Шағын кәсіпкерлікті дамыту қоры» акционерлік қоғамының дамуының келешектік  бағыты шағын кәсіпкерлік субъектілеріне, кәсіпкерлерді кеңінен қамти отырып, аудандық деңгейді қоса, шаруашылық іс-әрекетін ұйымдастыру және қолдап отыру жөніндегі қызметтердің  кең спектрін көрсету, қаржы- кредиттік көмек көрсету үшін оның аумақтық бөлімшелерінің жандарынан қолдау орталықтарын құру болып табылады. 

Орталықтардың базасында бухгалтерлік есеп, салық салу, құқықтық мәселелер және адвокатура, шағын кәсіпкерліктің инфрақұрылымын дамытуда ұйымдастыру және әдістемелік көмек, оқытуды жүргізу, ақпараттық – талдау және консультативтік қолдау жөнінде, экономика, техникалық қауіпсіздік, еңбекті қорғау, өртке қарсы қауіпсіздік және басқа да мәселелер жөнінде, кәсіпкерлік қызмет орындарына қызмет көрсетулерді жақындату мақсатында елдегі кәсіпкерліктің дамуы деңгейі және үрдісі жөніндегі әлеуметтік зерттеулер жүргізуге қызметтер көрсетіледі. 

Қор : 

· шағын кредиттік ұйымдар желісін дамыту; 

· шағын кәсіпкерлік субъектілеріне ұсынылатын екінші деңгейдегі банктердің кредиттеріне кепілдік беру жүйесін құру; 

· кредит беру жүйесін Қордың өз қаржысы есебінен жүзеге асырылатын жобалық қаржыландыруды лизингтік операциялар есебінен жетілдіру арқылы кәсіпкерлікті қаржылай қолдауға көмек көрсетуді әрі қарай жалғастырады. 

Қор жеке кәсіпорындарға халықаралық стандарт сапасына көшуде жәрдем көрсетеді және оларды енгізу жөніндегі шығыстарының 50 % өтейді. 

5.5. Шағын кәсіпкерлікті оқыту, ақпараттық қамтамасыз ету және 

                                       насихаттау. 

Ақпараттық қамтамасыз ету саласында кәсіпкерлікті мемлекеттік қолдаудың негізгі мақсатының бірі-кәсіпкерлік қызмет мәселелері жөніндегі кешенді ақпаратты қамтитын қазіргі заманғы ақпараттық алмасу жүйесін құрастыру болып табылады. 

Кәсіпкерліктің ақпараттық мүмкіншілігін арттыру қызметтің мүдделі мәселелері жөнінде кәсіпкерлердің жеткіліксіз ақпараттануларын болдырмауға, мамандардың консультацияларына қолжетімсіздікті өтеуге, тиісті іскерлік қызметтер, дистанциялық ақпарат алмасуды ұйымдастыруға дейін мүмкіндік береді. 

Кәсіпкерлік қызметті ақпараттық қамтамасыз етуді ұйымдастыру мәселелерінде мемлекеттік басымдықтарды іске асыру мақсатында облыста мынадай негізгі бағыттар бойынша іс-шаралар жүргізу жоспарлануда: 

- ақпараттық-талдау іс-әрекетіне бағытталған қызметті жүзеге асыратын шағын кәсіпкерліктің инфрақұрылым объектілерін құру және жұмыстарын жетілдіру; 

- қазіргі бар ақпараттық-талдау орталықтарының бірыңғай ақпараттық желіс құруға уәкілетті республикалық құрылымдармен өзара іс-әрекет ұйымдастыру; 

- шағын кәсіпкерлік субъектілерін ақпараттық материалдар шығару, интернет-сайттар құру, оқыту курстары мен семинарлар өткізу, кәсіпкерлерді ақпараттық қамтамасыз етудің басқа да қолжетімді нысандарын ұйымдастыру арқылы ақпараттық қамтамасыз етуді ұйымдастыру. 

Кәсіпкерлік қызметке қаржылық, техникалық және ақпараттық салаларда жәрдемдесетін халықаралық ұйымдардың өкілдіктерімен ынтымақтастық қарым-қатынасты қолдау жоспарлануда. 

Шағын кәсіпкерлікті дамытуда мемлекеттік қолдаудың және оның белсенділігін арттырудың қажетті шарты кәсіпкерлік қызметті насихаттау болып табылады. Кәсіпкерлік қызметке оң көзқарасты қалыптастыру, шағын кәсіпкерлікті дамыту және  бизнесті дамытуды жария ету жөніндегі мемлекеттің іс-қимылын насихаттау. 

Қоғам санасында азаматтардың кәсіпкерлік бастамаларына оң көзқарасты қалыптастыру және шағын кәсіпкерлікті дамыту идеясын жария ету жөніндегі насихат жұмысының негізгі бағыттары мыналар: 

- шағын кәсіпкерлікті мемлекеттік қолдау және дамыту мәселелерін бұқаралық ақпарат құралдары арқылы жариялау жөніндегі ақпараттық жұмысты жандандыру; 

- билік пен бизнестің өзара іс-қимылдарын және ынтымақтастық нысандарын кеңейту, ақпараттық-насихат жұмысына кәсіпкерлердің қауымдастықтарын тарту; 

- облыстың шағын кәсіпкерлігінің өнімдерінің және көрсететін қызмет түрлерінің көрмелерін және конкурстарын өткізуді ұйымдастыру. Осы бағдарламамен жыл сайын облыстық «Таңдаулы кәсіпкер» конкурсын өткізуді ұйымдастыру, жеңімпаздарды көтермелеу көзделуде; 

- облыс кәсіпкерлерінің кездесулерін, форумдарын өткізу. Бағдарламада кәсіпкерлердің жыл сайынғы облыстық форумын өткізу қарастырылуда.  
Кәсіпкерлікті насихаттау жөніндегі өткізілетін іс-шаралар шеңберінде әйелдердің және жастардың кәсіпкерлігіне көңіл аудару жоспарлануда. 

Азаматтарды жаңа экономикалық жағдайларға әлеуметтік бейімдеуді қамтамасыз етудің, халықты жұмыспен қамтуды қамтамасыз етудің маңызды шараларының бірі азаматтарды шағын кәсіпкерліктің мамандықтарына дайындау және қайта даярлау болып табылады. Бұл бағыттағы негізгі шараларға мыналар енеді: 

· жұмыссыз азаматтарды шағын кәсіпкерлік мамандықтарына оқыту; 

· кәсіпкерлердің кәсіпкерлік қызметтің көкейкесті мәселелері жөніндегі оқуларын ұйымдастыру;     

 - шағын кәсіпкерлікті қорғаудың мемлекеттік қолдау мәселелері жөнінде мемлекеттік қызметшілерді Шығыс Қазақстан облысы әкімі аппаратының мемлекеттік қызметшілерді қайта даярлау және біліктіліктерін артырудың Өңірлік орталығы арқылы қайта даярлауды және біліктіліктерін арттыруды ұйымдастыру. 

                                  5.6. Өңірлік дамыту 

«Шағын кәсіпкерлікті мемлекеттік қолдау туралы» Қазақстан Республикасының Заңына сәйкес қолданыстағы ережелердің негізінде шағын кәсіпкерлікті дамытудың және қолдаудың қалалық, аудандық бағдарламаларын әзірлеп, бекіту, оларды іске асыру жөнінде негізгі іс-шаралар жасау қажет. 

Бағдарламалар шағын кәсіпкерлікті мемлекеттік қолдаудың және дамытудың кешенді шараларын қабылдау және орындау үшін қажетті негізгі бөлімдерді қамтуы керек. 

Кәсіпкерлікті дамытудың және қолдаудың қалалық, аудандық бағдарламалардың орындалуын бақылау мақсатында ай сайын шағын кәсіпкерліктің даму жағдайының мониторингісін, бағдарламалардың негізгі іс-шараларының орындалуының тоқсан сайынғы мониторингісін жүргізу көзделуде.

6. Бағдарламаны қаржыландыру ресурстары және көздері 

Шағын кәсіпкерлікті дамытудың және қолдаудың өңірлік бағдарламасын қаржылық қамтамасыз ету жыл сайынғы шағын кәсіпкерлікті дамытуды мемлекеттік қолдау және жандандыру іс-шараларын қамтамасыз етуге көзделген қаражат шегінде жергілікті және республикалық бюджеттер есебінен, коммерциялық банктердің кредиттері есебінен, мемлекеттік қарыз қаражатынан, мемлекеттік және халықаралық гранттардан және мемлекет тыйым салмаған басқа да көздерден жүзеге асырылады. 2006-2008 жылдар кезеңіне бағдарламаны қаржыландыру көлемі 1352,0 млн. теңгені құрайды, оның ішінде облыстық бюджет қаражатынан-32,0 млн. теңге, қалалар мен аудандардың бюджеттерінен-270,0 млн. теңге, басқа көздерден-1050,0 млн. теңге. 


7. Бағдарламаны іске асырудан күтілетін нәтиже 

Бағдарламамен көзделген шараларды іске асырудың нәтижесінде, бағдарламаны іске асыру мерзімдері аяқталғаннан кейін шағын кәсіпкерлік субъектілерінің саны 4800 бірлікке өседі, шағын кәсіпкерлік субъектілерінің тауарларын және көрсететін қызметтерін сатудан түсетін табыс 20,4% артады, шағын кәсіпкерлік саласында жұмыс істейтіндердің саны 18600 адамға артады деп күтілуде.

